В О В Е Д

I.Оцена на состојбите во областа што треба да се уреди со законот и причини за донесување на законот

Со Законот за изменување и дополнување на Законот за земјоделското земјиште (“Службен весник на Република Македонија” бр.95/12) од 26 јули 2012 година, се овозможи постапка за издавање на одобрение за потврдување на оранжерии, помошни објекти и објекти за примарна обработка на земјоделски производи кои се бесправно изградени на земјоделско земјиште до 14 февруари 2011 година, доколку подносителите на барањата ги исполнуваат условите предвидени со законот. Рокот за поднесување на барањата изнесува 12 месеци од денот на влегувањето во сила на овој закон. 

Со цел продолжување на рокот за поднесување на барања за потврдување на бесправно изградени објекти на земјоделско земјиште се предлага законско решение кое ќе го овозможи истото.

II. Цели, начела и основни решенија

Со донесувањето на овој закон ќе се овозможи продолжување на рокот за поднесување на барања за потврдување на бесправно изградени објекти на земјоделско земјиште со што ќе се излезе во пресрет на лицата кои се уште немаат поднесено барања или во постапка им е прибирање на потребата документација која треба да ја приложат кон барањето.

Начела врз кои се заснова законот се:

Предлог законот се заснова на истите начела на кој се заснова Законот за земјоделското земјиште.

III. Оцена на финансиските последици од Предлогот на Закон врз Буџетот и другите јавни финансиски средства

Предложените решенија во законот нема да предизвикаат финансиски импликации врз Буџетот на Република Македонија и другите јавни финансиски средства.

IV. Процена на финансиските средства потребни за спроведување на Законот, начин на нивно обезбедување, податоци за тоа дали спроведувањето на законот повлекува материјални обврски за одделни субјекти

За спроведување на законот не се потребни финансиски средства кои треба да се обезбедат во Буџетот на Република Македонија.  
ПРЕДЛОГ 
НА ЗАКОН ЗА ИЗМЕНУВАЊЕ 
 НА ЗАКОНОТ ЗА ЗЕМЈОДЕЛСКОТО ЗЕМЈИШТЕ

Член 1
Во Законот за изменување и дополнување на Законот земјоделското земјиште (“Службен весник на Република Македонија” бр.95/12), во членот 13 став  2  бројот “12“ се заменува со бројот “24“.
Член 2
Овој закон влегува во сила осмиот ден од денот на објавувањето во “Службен весник на Република Македонија”. 
О Б Р А З Л О Ж Е Н И Е 

I.ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ
Предмет на овој закон е изменување на одредбата од Законот за земјоделското земјиште, со која се утврдува рокот за поднесување на барања за потврдување на бесправно изградените објекти на земјоделско земјиште.

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со предложените измени на законот се овозможува продолжување на рокот за поднесување на барања за потврдување на бесправно изградени објекти на земјоделско земјиште.

III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложеното решение ќе се овозможи  на заинтересираните лица кои не успеале во предвидениот рок да поднесат барања за потврдување на бесправно изградени објекти на земјоделско земјиште од различни причини истото да го направат во дополнителниот предложен рок од уште 12 месеци.

ТЕКСТ НА ОДРЕДБИТЕ ОД ЗАКОНОТ ШТО СЕ МЕНУВААТ
Барање за потврдување
Член 13
За потврдување на помошен објект, оранжерија или објект за примарна обработка на земјоделски производи бесправно изградени на земјоделско земјиште се поднесува барање за потврдување од страна на имателот на бесправен помошен објект, оранжерија или објект за примарна обработка на земјоделски производи до единицата на локалната самоуправа на чие подрачје е изграден бесправниот објект или оранжерија.
Рокот за поднесување на барањето од став 1 на овој член изнесува 12 месеци од денот на влегувањето во сила на овој закон.
Формата и содржината на барањето за потврдување на помошен објект, оранжерија или објект за примарна обработка на земјоделски производи бесправно изградени на земјоделско земјиште ги пропишува министерот за земјоделство, шумарство и водостопанство.

